ԱՄՓՈՓԱԹԵՐԹ
«Հայաստանի Հանրապետության Կառավարության և Ֆրանսիայի Հանրապետության Կառավարության  միջև համատեղ կինոարտադրության մասին» համաձայնագրի նախագծի վերաբերյալ պետական կառավարման 

մարմինների առաջարկների և դիտողությունների

	Առաջարկը կամ դիտողությունը ներկայացնող պետական կառավարման մարմնի անվանումը
	Առաջարկի կամ դիտողության բովանդակությունը
	Նկատառումներ առաջարկի ընդունման կամ մերժման վերաբերյալ

	ՀՀ ֆինանսների նախարարություն
	1. Պարզ չէ, թե Նախագծի ընդունումը, մասնավորապես Նախագծի 3-րդ, 4-րդ, 6-րդ, 11-րդ և 15-րդ հոդվածներով նախատեսվող դրույթները Հայաստանի Հանրապետության համար ենթադրում են լրացուցիչ պարտավորություններ թե ոչ, եթե այո, ապա հայտնում ենք, որ ինչպես ՀՀ 2013 թվականի պետական բյուջեով, այնպես էլ ՀՀ 2013-2015 թվականների պետական միջնաժամկետ ծախսերի ծրագրով այդ նպատակով հատկացումներ նախատեսված չեն:
	Ընդունելի է: 

Ընդունվել է ի գիտություն:

Ներկայացվում են մի քանի պարզաբանումներ. 
3-րդ հոդվածով Հայաստանի Հանրապետության համար լրացուցիչ պարտավորույուններ չեն առաջանում, պարտավորությունները ստանձնում են Կողմերի կինոարտադրող կազմակերպությունները:
4-րդ հոդվածով ֆինանսական ներդրում կատարելու պարտավորություններ առաջանում են ոչ թե երկու երկրների կառավարությունների, այլ երկու երկրների կինոարտադրող կազմակերպությունների համար:
6-րդ հոդվածով սահմանված է հղում՝ Կողմերի օրենքներով և իրավական ակտերով սահմանված կարգով: Ներկա դրությամբ ՀՀ օրենսդրությունը նման կարգ չի նախատեսում, սակայն եթե երբևէ նախատեսի, կտարածվի նաև ֆրանսիական կինոարտադրողների վրա՝ համաձայնագրով սահմանված դեպքերում:
11-րդ հոդվածով սահմանված դասընթացների համար պարտադիր չէ օգտագործել բյուջեի միջոցները: Քանի դեռ բյուջեում նման հատկացումներ արված չեն, կարելի է գտնել օրենքով չարգելված այլ աղբյուրներ:
15-րդ հոդվածով սահմանված Խառը հանձնաժողովի նիստերի հետ կապված ծախսերը ևս կարող են ներառվել հաջորդ տարվա բյուջեում, քանի որ ըստ Համաձայնագրի նախագծի նիստերն անց են կացվում երկու տարին մեկ անգամ:

	


	2. Անհրաժեշտ է հստակեցնել, թե Նախագծի 2-րդ և 3-րդ հոդվածներով նշված դրույթներում ինչ արտոնությունների մասին է խոսքը, նկատի ունենալով, որ Նախագծում օգտագործվող ազգային ֆիլմ հասկացությունը ՀՀ օրենքներով կամ որևէ այլ իրավական ակտերով սահմանված չէ:
	Ներկայումս ՀՀ-ում ձայնա-տեսա-նյութերի արտադրության համար տրամադրվում է լրավճարներ (սուբսիդիա), որը հասանելի է միայն ՀՀ իրավաբանական անձանց: Համաձայնագրով արտոնությունները թվարկելը անիմաստ կլինի, քանի որ ժամանակի ընթացքում ՀՀ օրենսդրությամբ դրանք կարող են փոփոխվել, նպատակահարմար չէ ամեն օրենսդրական փոփոխությունից հետո փոփոխել համաձայնագիրը: Նախագծի համաձայն կողմերը միմյանց կծանուցեն արտոնություններ նախատեսող օրենսդրական փոփոխությունների մասին:

	
	3. ՀՀ Սահմանադրության 6-րդ հոդվածի 4-րդ կետի և Հայաստանի Հանրապետության միջազգային պայմանագրերի մասին ՀՀ օրենքի 22-րդ հոդվածների համաձայն միջազգային պայմանագրերը Հայաստանի Հանրապետության կողմից ստորագրվելուց հետո ենթակա են վավերացման կամ հաստատման, ուստի առաջարկում ենք փոփոխել Նախագծի 16-րդ հոդվածի 1-ին պարբերությամբ սահմանված Համաձայնագրի ուժի մեջ մտնելու դրույթը` համապատասխանեցնելով Հայաստանի Հանրապետության միջազգային պայմանագրերի մասին ՀՀ օրենքի 22-րդ հոդվածի պահանջներին:  
	Ընդունելի է
Համաձայնագրի նախագծում կատարվել են համապատասխան փոփոխություններ

	
	4. Նախագծի 15-րդ հոդվածի առաջին պարբերությամբ սահմանված է, որ Համաձայնագրում անհրաժեշտության դեպքում փոփոխություններ առաջարկելու նպատակով ստեղծվում է Խառը հանձնաժողով, ուստի առաջարկում ենք Նախագծում ավելացնել փոփոխությունների ուժի մեջ մտնելու դրույթ, հետևյալ բովանդակությամբ. Սույն Համաձայնագրում կողմերի փոխադարձ համաձայնությամբ կարող են կատարվել փոփոխություններ և լրացումներ, որոնք կձևակերպվեն սույն Համաձայնագրի անբաժանելի մասը կազմող առանձին արձանագրություններով և ուժի մեջ կմտնեն համաձայնագրի հոդված 16-ի առաջին պարբերությամբ սահմանված կարգով:
	Ընդունելի է
Համաձայնագրի նախագծում կատարվել են համապատասխան փոփոխություններ

	
	5. Նախագծի 5-րդ հոդվածով սահմանված է համատեղ նկարահանվող ֆիլմի յուրաքանչյուր Կողմի կինոարտադրողի ներդրումների հարաբերակցությունը: Վերոնշյալ փաստի առթիվ հայտնում ենք, որ հայկական կողմը կարող է մասնակցել այդ ներդրումներին ընթացիկ տարվա պետական բյուջեով այդ նպատակներին հատկացված գումարների չափով: Հատկացված բյուջետային միջոցներից դուրս մասնակցության համար անհրաժեշտ կլինի ՀՀ կառավարության համապատասխան որոշման ընդունում:
	Ընդունելի է
Ընդունվել է ի գիտություն:

	ՀՀ արդարադատության նախարարություն
	Համաձայնագրի նախագծի 3-րդ հոդվածի առաջին պարբերության «տեխնիկական և ֆինանսական լուրջ հնարավորություններ», 5-րդ հոդվածի առաջին պարբերության «նյութական և ոչ նյութական իրավունքներին», 9-րդ հոդվածի «ստացականների բաշխումը» և 12-րդ հոդվածի երկրորդ պարբերության «մշակութային բազմազանությունը» ձևակերպումները վերախմբագրման կարիք ունեն, քանի որ պարզ չէ դրանց իրավաբանական նշանակությունը:
	1. Հաջորդ պարբերությունը սահմանում է, որ Կինոարտադրող ընկերության վերը նշված որակները (տեխնիկական և ֆինանսական լուրջ հնարավորություններ, մասնագիտական փորձ) գնահատում է Կողմի իրավասու մարմինը՝ համաձայն իր երկրում գործող օրենքների և այլ իրավական ակտերի:
2. Ընդունելի է: Խմբագրությունը փոխվել է:
3. Ընդունելի է: Խմբագրությունը փոխվել է:
4. Ընդունելի է: Խմբագրությունը փոխվել է:

	
	Նույն հոդվածի երրորդ պարբերությունը ներկա տարբերակով թողնելու դեպքում, մեր կարծիքով, կարող են խնդիրներ առաջանալ Կողմերի պետությունների և այնտեղ նշված այլ պետությունների ներպետական իրավունքի հետ: Այդ իսկ պատճառով առաջարկում ենք դրանում հիշատակված ազգային պատկանելիության սկզբունքը փոխարինել քաղաքացիության սկզբունքով: Դրա հետևանքով անհրաժեշտություն կառաջանա փոփոխություն կատարել նաև նույն հոդվածի չորրորդ պարբերությունում:



	Ընդունելի է մասնակիորեն: Ազգային պատկանելության սկզբունքը քաղաքացիության սկզբունքով փոխարինելով նախ կսահմանափակենք ՀՀ քաղաքացի չհանդիսացող սփյուռքահայերի՝ Հայաստանի պատմությանը և խնդիրներին նվիրված ֆիլմեր նկարահանելու հնարավորությունը: Եվ երկրորդ, խոսքը ազգային ֆիլմի կարգավիճակ ունեցող համատեղ արտադրության ֆիլմի մասին է, և առավել ընդունելի է ազգային ֆիլմի նկատմամբ կիրառել ազգային պատկանելության սկզբունքը: Ավելին, Ֆրանսիան բոլոր երկրների հետ համատեղ կինոարտադրության մասին համաձայնագրերում կիրառում է ազգային պատկանելության, որ թե քաղաքացիության սկզբունքը, ինչը տվյալ դեպքում բխում է նաև ՀՀ շահերից: Հետևաբար, ազգային պատկանելության սկզբունքին զուգահեռ ավելացվել է նաև քաղաքացիության սկզբունքը :

	
	7-րդ հոդվածի երկրորդ և վերջին պարբերություններում, ինչպես նաև տեքստի այլ մասերում օգտագործված «Խառը» բառն առաջարկում ենք փոխարինել «համատեղ» բառով, իսկ նախավերջին պարբերության «հայկական և ֆրանսիական» բառերը «Կողմերի կինոարտադրողների» բառերով:

8-րդ հոդվածի «Հայաստանի և Ֆրանսիայի» անվանումները լրացնել «Հանրապետության» բառով:
	Ընդունելի է : Կատարվել են համապատասխան փոփոպություններ

	
	10-րդ հոդվածի առաջին պարբերության «լիազոր» բառը պետք է փոխարինել «իրավասու» բառով:
	Ընդունելի է : Կատարվել են համապատասխան փոփոպություններ

	
	11-րդ հոդվածի երրորդ պարբերության «և կոնվենցիաների» և 15-րդ հոդվածի երրորդ պարբերության «լուրջ» բառերն անհրաժեշտ է հանել` ավելորդ լինելու պատճառով:
	Ընդունելի է : Կատարվել են համապատասխան փոփոպություններ

	
	Նախագծի 16-րդ հոդվածի կնքման պահից ուժի մեջ մտնելու վերաբերյալ դրույթը ներկա տարբերակով թողնելու դեպքում հակասություն կառաջանա «ՀՀ միջազգային պայմանագրերի մասին» Հայաստանի Հանրապետության օրենքի 22-րդ  հոդվածի հետ, որի համաձայն Հայաստանի Հանրապետության կողմից ստորագրվելուց հետո միջազգային պայմանագիրը ենթակա է վավերացման կամ հաստատման` Սահմանադրությամբ և Օրենքով սահմանված կարգով: Հաշվի առնելով վերոշարադրյալը անհրաժեշտ է 16-րդ հոդվածը վերախմբագրել հետևյալ կերպ. «Սույն Համաձայնագիրն ուժի մեջ է մտնում Կողմերի կողմից դրա ուժի մեջ մտնելու համար անհրաժեշտ ներպետական ընթացակարգերի կատարման մասին վերջին գրավոր ծանուցումը դիվանագիտական ուղիներով ստանալու օրվանից և կնքվում է անորոշ ժամկետով: Յուրաքանչյուր Կողմ կարող է դադարեցնել սույն Համաձայնագրի գործողությունը՝ այդպիսի մտադրության մասին գրավոր տեղեկացնելով մյուս Կողմին: Այդ դեպքում Համաձայնագիրը դադարեցնում է իր գործողությունը այդ ծանուցումը ստանալու օրվանից 3 ամիս հետո:»:
	Ընդունելի է : Կատարվել են համապատասխան փոփոպություններ



	ՀՀ էկոնոմիկայի նախարարություն
	Հայտնում ենք, որ Առևտրի Համաշխարհային Կազմակերպության անդամակցությունից բխող Հայաստանի Հանրապետության պարտավորությունների համաձայն ձայնա-տեսա-նյութերի արտադրության նկատմամբ ազգային մոտեցման ՀՀ միակ սահմանափակումը լրավճարների (սուբսիդիա) տրամադրումն է, որը հասանելի է միայն ՀՀ իրավաբանական անձանց: Սակայն, Հայաստանի Հանրապետությունը իրավասու է կնքել մշակութային կապերի զարգացման երկկողմ կամ բազմակողմ համաձայնագրեր, և այդ համաձայնագերի ներքո` Հայաստանի Հանրապետությունը կարող է կողմ հանդիսացող մյուս երկրների ձայնա-տեսա-նյութեր արտադրողների նկատմամբ կիրառել ազգային մոտեցում (տրամադրել լրավճար): Հետևաբար, «Հայաստանի Հանրապետության կառավարության և Ֆրանսիայի կառավարության միջև համատեղ կինոարտադրության մասին» Համաձայնագրի նախագիծը որևէ հակասություն չունի Հայաստանի Հանրապետության` Առևտրի Համաշխարհային Կազմակերպության անդամակցությունից բխող պարտավորությունների հետ:
	Ընդունելի է : Ընդունվել է ի գիտություն :

	
	Բացի այդ, ներկայացված նախագծի Հոդված 16-ը առաջարկում ենք վերախմբագրել` «Հայաստանի Հանրապետության միջազգային պայմանագրերի մասին» ՀՀ օրենքի 19-րդ Հոդվածի 2-րդ կետի դրույթներին այն համապատասխանեցնելու նպատակով:
	Ընդունելի է : Կատարվել են համապատասխան փոփոպություններ



	ՀՀ Նախագահի աշխատակազմ
	Համաձայնագրի նախագծի 3-րդ հոդվածի երրորդ և չորրորդ պարբերությունների համաձայն՝ համատեղ արտադրության ֆիլմում ընդգրկված գեղարվեստական  և տեխնիկական անձնակազմի անդամները պետք է լինեն ազգությամբ հայ, ֆրանսիացի կամ ունենան Եվրոպական Միության կամ Եվրոպական տնտեսական գոտու երկրներից որևէ մեկի ազգային պատկանելություն: Օտարերկրացիները, որոնք ազգությամբ նշված երկրներից չեն, սակայն կարող են հաստատել, որ հինգ տարուց ավելի հանդիսանում են Հայաստանի կամ Ֆրանսիայի ռեզիդենտ, Համաձայնագրի իմաստով կարող են դիտարկվել որպես ազգությամբ հայ կամ ֆրանսիացի: Կողմերի իրավասու մարմինները փոխադարձ համաձայնությամբ կարող են թույլ տալ գեղարվեստական կամ տեխնիկական անձնակազմի ներգրավում, որը չի համապատասխանում ազգային պատկանելության կամ ռեզիդենտության  սահմանված պահանջներին:


Առաջարկում ենք քննարկել վերոհիշյալ սահմանափակումները  նախատեսելու նպատակահարմարությունը՝ ի նկատի ունենալով ազգային խտրականության հետ կապված հնարավոր մեկնաբանությունները:


	Ընդունելի է : Կատարվել են համապատասխան փոփոպություններ



	
	Առաջարկում ենք նաև քննարկել համաձայնագրի նախագծի 6-րդ հոդվածի նպատակահարմարությունը: Համաձայն նշված հոդվածի՝ անհրաժեշտ միջոցներ պետք է ձեռնարկվեն ֆիլմի աշխատանքների հետ կապված գեղարվեստական  և տեխնիկական անձնակազմի տեղափոխման և կացության, ինչպես նաև համատեղ արտադրության ֆիլմի արտադրության կամ շահագործման համար անհրաժեշտ գույքի և սարքավորումների (ֆիլմ, տեխնիկական սարքավորումներ, հագուստներ, դեկորներ, աքսեսուարներ, գովազդային նյութեր)՝ Կողմերի պետական տարածքներ ներմուծման  և Կողմերի պետական տարածքներից արտահանման համար՝ Կողմերի օրենքներով և այլ իրավական ակտերով սահմանված կարգով: 


	Ընդունելի է : Հարցը աշխատանքային կարգով քննարկվել է ՀՀ Նախագահի աշխատակազմի հետ : Հոդվածում կատարվել են համապատասխան փոփոխություններ :








